
Malalaman mo sa modyul na ito ang tungkol sa Rehiyon V. Pag-aaralan mo ang
tungkol sa mga sumusunod:

Ang mga lalawigang sakop ng rehiyon
Katangiang pangheograpiya

Ang mga likas na yaman at yaman tao

Ang mga industriya, produkto at hanapbuhay

PAGBALIK-ARALAN MO

Bago mo pag-aralan ang tungkol sa Rehiyon V, pagbalik-aralan mo muna ang
tungkol sa Rehiyon IV-A at IV-B.

Sagutin ang mga pagsasanay sa ibaba.
A. Isulat ang TAMA sa patlang kung ang pangungusap sa bawat bilang ay wasto. Isulat

naman ang MALI kung ito ay di-wasto at iwasto ito pagkatapos. Isulat sa sagutang
kuwaderno ang sagot.

Halimbawa: MALI Binubuo ng anim na lalawigan ang rehiyon IV A.
Binubuo ng limang lalawigan ang rehiyon IV-A.

1. Itinadhana sa Utos Tagapagpaganap Blg. 103 ang pagkakahati ng
Rehiyon 1V sa dalawa.

2. Ang Rehiyon IV-A ay isang malawak na kapatagan.




3. Magkakadikit ang mga lalawigang bumubuo sa Rehiyon IV-A.

4. Ang mga pulong lalawigan ang bumubuo sa Rehiyon 1V-B.

5. Ang pangalan ng Rehiyon IV-A at B ay hango sa mga pangalan ng
lalawigang bumubuo nito.

6. Matatagpuan sa Luzon ang Rehiyon IV-A at IV-B.

7. Mas malawak ang sukat sa kilometrong parisukat ng Rehiyon 1V-
A kaysa Rehiyon IV-B.

8. Nasa rehiyon IV-B ang lalawigang kilala sa pagbuburda ng telang
jusi o pinya.

9. Ipinagmamalaki ng rehiyon IV-B ang mga produktong yari sa
marmol.

10. Iba-iba ang klima sa mga lalawigang bumubuo ng Rehiyon IV-B.

B. Punan ang tsart ng hinihinging mga impormasyon. Isulat sa sagutang kuwaderno ang
sagot.

Lalawigan Produkto
A Rehiyon IV-A

Rehiyon 1V-B

C. Hanapin sa mga salitang nasa Hanay B ang tinutukoy sa Hanay A. lsulat ang titik

ng tamang sagot sa kuwadernong sagutan.

HANAY A

Ngalan ng Rehiyon IV-A

Ngalan ng Rehiyon IV-B
Kilalang talon sa Laguna
Pinakamaliit na bulkan sa Pilipinas
Lungsod ng Pitong Lawa
Lalawigang kilala sa produktong
yari sa marmol

Lalawigang kilala sa pagbuburda
ng telang yari sa pinya

Nasa lalawigang ito ang pinaka-
malaking minahan ng tanso
Kilalang produkto ng mga taga-
Quezon

. Ang dinarayong baybayin sa

Oriental Mindoro

HANAY B

Puerto Galera
Pagsangjan Falls
Batangas
Romblon
CALABARZON
Pugad ng ibong
Balinsasayao
Marinduque
MIMAROPA
Hinabing bag at
sumbrero
Bulkang Taal
White Beach
San Pablo City




Tingnang mabuti ang mapa sa ibaba.
Tuklasin mo ang mga kasagutan sa mga sumusunod na tanong:

Ano-ano ang lalawigang bumubuo sa Rehiyon V?

Bakit madalas daanan ng bagyo ang rehiyong ito?
Ano-ano kaya ang industriya at produkto sa Rehiyon V?
Ano-ano kaya ang magagandang tanawin sa Rehiyong ito?

LAWAK AT SUKAT

Bakit tinawag na Tangway ng Bicol ang Rehiyon V?

Ang rehiyon V ay isang tangway (peninsula). Kilala ito sa tawag na Tangway ng
Bicol. Mapapansin mo sa mapa na ang rehiyong ito ay isang makitid na lupain na
nakaturo sa timog-silangan ng bansa. Napaliligiran ito ng tubig.

SUKAT

Ang rehiyong ito ay may kabuuang sukat na 17,592.5 kilometrong parisukat (km?).
Binubuo ito ng mga lalawigan ng Albay, Camarines Norte, Camarines Sur, Catanduanes,
Masbate at Sorsogon. Pag-aralan ang talahanayan sa ibaba. Alamin ang sukat ng lawak
sa kilometrong parisukat ng mga nabanggit na lalawigan. Pag-aralan mo ang talahanayan
sa ibaba.

LAWAK SA KILOMETRONG PARISUKAT

Mga Lalawigan Sukat ng Lawak sa Kilometrong
Parisukat
1. Albay 2,552.6 km”
2. Camarines Norte 2,112.5 km?
3. Camarines Sur 5,266.8 km”
4. Catanduanes 1,511.5 km®
5. Masbate 4,047.7 km*
6. Sorsogon 2,141.4 km*
Kabuuang Sukat 17,592.5 km®




TOPOGRAPIYA

Tatlo ang mga kabiserang lungsod sa Rehiyon V. Ang mga ito ang Legaspi City sa
Albay, Masbate City sa Masbate at Sorsogon City sa Sorsogon. Ang Daet ay ang
kabisera ng Camarines Norte. Pili naman ang kabisera ng Camarines Sur at Virac ang
kabisera ng Catanduanes.

Walang kawing-kawing na bundok sa rehiyong ito. Magkagayunman, hindi pantay
ang lupa rito. Makakakita ka ng ilang bundok dito at sa pagitan nito ay may kapatagan.

Mapapansin mo sa mapa ng rehiyon na liko-liko ang mga baybayin nito. Maganda
itong baybayin sa pangingisda at paglalayag. Gayundin sa pagtatayo ng mga daungan. Sa
Lungsod ng Tabaco, Albay makikita ang isang pandaigdigang daungan.

Sa mga bulkan sa rehiyong ito, ang Bulkang Mayon ang pinakaaktibo. Ito ang
bulkang may halos pinakaperpektong kono sa buong daigdig. Pumuputok pa rin ito
paminsan-minsan.

Ang bundok Isarog at Iriga sa Camarines Sur at Bundok Bulusan sa Sorsogon ay ilan
lamang sa mga bundok na matatagpuan sa Bicol.

KLIMA

Madalas daanan ng bagyo ang rehiyong ito. lIsa ito sa palagiang daanan ng mga
bagyong namumuo sa Karagatang Pasipiko papuntang Timog Dagat Tsina. Walang tiyak
na panahon ng tag-ulan at tag-init ang Rehiyon V. Mula Oktubre hanggang Enero
mararanasan ang malalakas na pag-ulan. Sa rehiyong ito, Mayo ang pinakatuyong
buwan.




INDUSTRIYA AT
PRODUKTO

Pag-aralan ang talahanayan sa ibaba. Alamin mo ang mga industriya at produkto ng
Rehiyon V.

Ang mga Lalawigan

Pangunahing Industriya

Pangunahing Produkto

1. Albay

Agrikultura

palay, niyog, gulay,
pinya, tubo, abaka, at

pili

2. Camarines Norte

Agrikultura at Pagmimina

niyog, abaka, ginto,
bakal, uranium, tingga,
zinc

3. Camarines Sur

Agrikultura at Pagmimina

palay, saging, niyog,
halamang ugat, mga
gulay, abaka, ginto,

pilak, tanso, chromite

4. Catanduanes

Pangingisda, pagtrotroso,
paghahayupan at
Industriyang Pantahanan

palay, mais, niyog,
halamang ugat, abaka,
at sumbre, banig at
pang-atip na yari sa
buri, pagyari ng mga
kasangkapan

5. Mashate Malawak na palay, mais, kopra,
sakahan,pagmamanukan at halamang ugat,
paghahayupan sakahan, mga mineral,
karne
6. Sorsogon Pagsasaka palay, abaka, niyog




Mapapansin sa talaan na may mayamang kapaligiran ang Bicol. Ang mayamang
lupang bulkan ay mainam pagtaniman ng iba’t ibang halaman. Sari-sari rin ang mga isda
sa dagat at mga tubigan sa rehiyong ito.

Agrikultura ang halos buong rehiyon. Pagsasaka ang ikinabubuhay ng mga
nakararami rito. Ang rehiyon V ang nangunguna sa pag-aani ng abaka, maging ang hibla
0 himaymay nito ay ginagawang lubid. Isa ito sa pinakamahusay sa buong daigdig. Ang
Pinyang Formosa ay isa rin sa ipinagmamalaki ng rehiyon. Inaani ito sa Camarines
Norte. Kahit ito’y maliit, ito ay matamis.

Ang pangingisda ay pangunahin ding hanapbuhay sa rehiyon. Magagandang
pangisdaan ang makikita sa Golpo ng Ragay, Look ng San Miguel at Golpo ng Lagonoy.

Sa Camarines Sur at Masbate ay matatagpuan naman ang mga taniman ng niyog.
Mayroon ding malalawak na pastulan dito.

Sa Tiwi, Albay matatagpuan ang Plantang Heotermal. Lumilikha ito ng koryente na
nagmumula sa ilalim ng lupa. Tinutustusan nito ng koryente ang Albay at mga karatig-
lalawigan. Tanyag din ang Albay sa masarap na pili. Mayroon ding malalaking kahuyan
dito.

Ang isa sa pinakamalaking minahan ng ginto sa Pilipinas ay nasa Paracale,
Camarines Norte. Malaki ang naitutulong nito sa pambansang kabuhayan.

MAGAGANDANG
TANAWIN

Marami ring magandang pasyalan dito. Pinaganda ito ng kanyang mga anyong lupa-
at anyong-tubig. Pag-aralan ang tsart sa ibaba.

ANG MGA MAGAGANDANG TANAWIN SA REHIYON V

Ang mga Lalawigan Magagandang Tanawin

1. Albay Bulkang Mayon, Mga Baybayin ng Sogod, San
Lorenzo, Pulsan, Kalayukan, llologan, Bulkan ng
Pariaan Manit, Naglaus Underground River, Talon
ng Bugsucan, Palate, Busay, Mataginting,
Kumukulong Lawa ng Balubagon, Yungib ng
Hoyop-Hoyopan,  Calabidong, Del  Rosario;
Minaroso

2. Camarines Norte Baybayin ng Bagasbas sa Daet; Baybayin ng Lanot




sa Mercedes; Baybayin ng San Jose sa Talisay;
Apuao Grande Island Resort at Talon ng Mananap sa
San Vicenten; Talon ng Itok sa Capalonga, Yungib
ng Canton sa Mercedes

3. Camarines Sur

Lawa ng Buhi, Bundok Iriga, La Rosa Encantada,
Yungib ng Culupnitan sa Libmanan, Baybayin ng
Sabang sa San Jose Pulo ng Atulayan, Baybayin ng
Nat, Yungib ng Omon at Baybayin ng Caramoan sa
Caramoan, Lawa ng Bato, Talon ng Malacsay

4. Catanduanes

Baybayin ng Puraran, Mamangal at Toytoy sa
Caramoan; Baybayin ng Igang, Marilima at
Nahulugan sa Gigmoto, Talon ng Binanuahan at
Yungib ng Luyang sa San Andres.

5. Masbate

Baybayin ng Dacu at Talon ng Ubo sa Mobo;
Baybayin ng Aroroy at Talisay sa San Fernando,
Bukal ng Matang Tubig, Talon ng Tagoron, llog sa
Ilalim ng lupa ng Botongan, Yungib ng Botongan at
Talon ng Catandayagan sa Monreal

6. Sorsogon

Baybayin ng Rizal sa Gubat, Baybayin ng Tulong
Gapo sa Baco, Bukal ng San Benon at Talon ng
Namual sa Casiguran, Bukal ng Masacrot at Talon
ng Mapaso sa Irosin, Lawa ng Bulusan




/;/a SAGUTIN MO

Sagutin ang mga pagsasanay sa ibaba upang masukat mo ang iyong natutuhan.

A. Basahing mabuti ang mga gabay na tanong sa bawat bilang. Isulat sa
sagutang kuwaderno ang sagot.

PAHALANG PABABA

1) Ano ang pangalan sa bulkang | 6) Ano ang pangunahing ani ng

halos may
pinakaperpektong kono? Rehiyon V?

2) Anong pulong lalawigan ang 7) Ano ang ngalan ng pinyang
nasa pinakatimog ng Bicol? tanyag sa Camarines Norte?

3) Ano ang kabiserang lalawigan 8) Ano ang maaaring gawin sa
ng Camarines Sur? sa hibla ng abaka?

4) Ano ang ngalan ng pamosong 9) Saang lungsod sa Albay
lawa na matatagpuan sa matatagpuan ang isang
Camarines Sur? pandaigdigang lalawigan?

5) Anong planta ang nagtutustos 10) Saang bayan sa Albay
ng enerhiyang kailangan sa matatagpuan ang plantang
Albay at mga karatig lalawigan? heotermal?

B. Suriin mong mabuti ang mapa ng rehiyon V. Sagutin mo ang mga tanong sa
kabilang pahina . Isulat sa sagutang kuwaderno ang sagot.

CAMARINES SUR

1. Ano ang dalawang lalawigan ng rehiyon na matatawag na isang pulo?

2. Kung ang Masbate ay nasa gawing timog ng Bicol, saang direksiyon naroroon ang
Camarines Sur?

3. Anong lalawigan ang nasa gawing timog-silangan ng Albay?
4. Anong pulo ang nasa gawing kanluran ng Albay?

5. Anong lalawigan ang nasa hilaga ng Albay?




8.

9.

Kung ikaw ay nasa Sorsogon, ano-anong lalawigan ang madaraanan mo bago
makarating sa Camarines Norte?

Anong pulo ang nasa pagitan ng Sorsogon at Masbate?
Anong lalawigan ang nasa gawing silangan ng Camarines Norte?

Anong lalawigan ang nasa gawing hilagang-kanluran ng Camarines Norte?

10. Anong lalawigan ang nasa silangan ng Pulo ng Burias?

C. Buuin ang pangungusap sa bawat bilang. Piliin sa loob ng kahon ang angkop

na salita. Isulat sa sagutang kuwaderno ang sagot.

liku-liko halaman Bagyo
kawing-kawing tangway Mayo
timog-silangan Enero Abaka
hilagang-kanluran lubid Gulay
1. Ang rehiyon ng Bicol ay isang .
2. Ito ay makikita sa gawing ng bansa.
3. Ang mga baybayin sa rehiyong ito ay .
4. Madalas daanan ng ang rehiyong ito.
5-6.  Ang himaymay ng ay ginagawang
7. ang pinakatuyong buwan sa rehiyong ito.
8. Mula Oktubre hanggang ay nararanasan ang malalakas na
pag-ulan sa rehiyon V.
9. Mainam sa pagtatanim ng sari-saring ang matabang lupa ng
bulkan.

10.  Walang na bundok sa rehiyon V.

Q TANDAAN MO

e Ang rehiyon V ay ang Rehiyon ng Bicol. Ito ay isang tangway.

e Ang rehiyon V ay binubuo ng 6 na malalaking lalawigan. Dalawa sa mga
lalawigang ito ay mga pulo.

e Pagsasaka, pagmimina, pangingisda, industriyang pantahanan, pagmamanukan at
paghahayupan ang ikinabubuhay ng mga tao rito.

e Madalas dalawin ng bagyong nanggagaling sa Karagatang Pasipiko patungong
Timog Dagat Tsina ang rehiyong ito.

ISAPUSO MO

Basahing mabuti ang mga sitwasyon sa bawat bilang. Sagutin nang buong katapatan
ang mga tanong. Gawin ito sa iyong kuwadernong sagutan.

1. Inggit na inggit si Norma sa padalang bag kay Luz. Purong balat ito at
mukhang matibay. Ikinahihiya niya ang bag niyang yari sa abaka. Kung ikaw si Norma,
maiinggit ka rin ba kay Luz? Bakit?

2. Nakita ni Roy na naghahanda ng dinamita ang tatay niyang mangingisda.
Alam ni Roy na gagamitin ito ng ama sa pangingisda sa Golpo ng Ragay. Alam rin ni
Roy na bawal ang gagawin ng ama. Wala siyang magawa. Kung ikaw ang nasa
kalagayan ni Roy, mananahimik ka rin ba? Bakit?




3. Si Ofel ay isa sa mga batang nakatira sa Cagsawa. Dito makikita ang mga
nawasak na estruktura ng pagsabog ng Bulkang Mayon. Isa na itong tanawing
pangturista. Habang nagmamasid ang mga turista sa paligid ay ipinaliliwanag ni
Ofel ang kasaysayan nito. Ipinagmamalaki ni Ofel ang pook na ito. Kung ikaw si
Ofel, ipamamalaki mo rin ba ang isang makasaysayang pook? Bakit?

4. Gumagawa ng mga lubid na yari sa himaymay o hibla ng abaka ang pamilya ni
Rogel. Ito ang kanilang ikinabubuhay. Kapag may libreng oras si Rogel ay
tumutulong siya sa paggawa ng lubid. Ikinararangal niya ang kanyang ginagawa.
Tutularan mo rin ba si Rogel? Bakit?

5. Alagang-alaga ni Mon ang mga halamang nakatanim sa kanilang bakuran. Araw-
araw niya itong dinidiligan. Tinatanggalan niya ito ng mga tuyong dahon. Palagi
rin niyang nililinis ang kanilang bakuran. Tinuturuan niya rin ang mga kaibigan
ng wastong paghahalaman. Dapat mo bang tularan ang ginagawa ni Mon? Bakit?

GAWIN MO

A. Gumawa ng ‘seed mosaic’ ng Mapa ng Rehiyon V.
Ihanda ang mga sumusunod na kagamitan.

- oslo paper

- buto ng munggo, palay, bigas o iba pang mga butil
- pandikit o ‘glue’

- lapis




- ‘water color
Paraan ng Pagsasagawa:
Iguhit sa oslo paper ang mapa ng Rehiyon V.

. Lagyan ng pandikit ang mga bahagi ng mapa na bubudburan ng mga buto o butil
(munggo, palay, bigas o iba pang uri ng butil).

. Punuin ng mga buto o butil ang mga bahaging nilagyan ng pandikit. Siguraduhing

walang lalampas sa nakaguhit na bahagi ng mapa. Tiyaking ang mga buto o butil ay

nakadikit na mabuti. Patuyuin ito.

. Sa pamamagitan ng water color, kulayan ng asul ang paligid ng mapa. Kulayan ng
iba’t ibang kulay ang mga lalawigan ng Rehiyon V.

Ipasa mo sa guro ang natapos sa likhang-sining upang mabigyan ng kaukulang
marka.

. Pag-aralan ang kilalang awitin ng Rehiyon V. Ang awiting ‘Sarong Banggui’ ay
awit sa paghaharana ng mga Bikolano. Nagpasalin-salin na ang awiting ito sa iba’t
ibang lahi ng mga Bikolano.

‘Sarong Banggui’

Sarong banggui, sa higdaan
nacadangog aco

Hinumi nin sarung gamgam.

Sa luba co catorogan,

Baco cundi simong voces iyo palan

Dagos aco bangon si sacuyang
mata iminoclat

Sa tahaw ning cadicloman

Aco nangangalagcalag

Ang sacong paghiling
pasiring sa itaas

Simong lawog nahiling ko
maliwanag

Poon na mahiling co ica Neneng,
Ica sana permi an sacong sa isip
Manga inagrangay nin poloring puso co.




Bilang pangwakas sagutin ang bahaging ito ng modyul upang mataya ang iyong
natutuhan. Isulat sa kwadernong sagutan ang iyong sagot.

A Pag-aralan ang mapa ng rehiyon V. Isulat ang tamang ngalan ng lalawigan
sa patlang sa bawat bilang.




B. Pagtapatin. Hanapin sa Hanay B ang tinutukoy ng mga pangungusap sa bawat
bilang na nasa Hanay A. Isulat sa sagutang kuwaderno ang sagot.

HANAY A HANAY B
. Anyong-lupa na naglalarawan sa A. Paracale,
Rehiyon V Camarines Norte
. Pangunahing ani sa Rehiyon V B. Himaymay o hibla ng
Matatagpuan sa Tiwi, Albay abaka
Maliit at matamis na pinyang ani C. Lupang bulkan
sa Camarines Norte D. Silangan
Dito matatagpuan ang pinaka- E. Agrikultura
malaking minahan ng ginto F. Camarines Sur at
Mainam na lupa sa pagtatanim ng Masbate
iba’t ibang halaman G. Formosa
. Pangunahing industriya sa H. Abaka
Rehiyon V I.  Plantang Heotermal
Mayroong malalawak na pastulan J. tangway
sa mga lalawigang ito K. Kanluran

9. Sadakong ito nagmumula ang
Bagyo
10. Ginagawang lubid

C. Ipaliwanag ang iyong kasagutan sa mga sumusunod na tanong.

1. Bakit mainam pagtaniman ng sari-saring halaman ang lupang bulkan?

2. Bakit pangingisda ang hanapbuhay ng mga taong nakatira sa malapit na baybay
tubig?

3. Paano makatutulong sa kabuhayan ng bansa ang pagkakaroon ng malaking minahan
ng ginto?

4. Paano nakatutulong sa mga taga-Albay ang Plantang Heotermal dito?




Binabati kita at matagumpay mong natapos ang
modyul na ito! Maaari mo na ngayong simulan ang
susunod na modyul.




